
N059 

條目： 

《思益梵天所問經》 

內容： 

思益梵天所問經 四卷  （15） 

第三卷起， 

文殊答思益梵天──說法，聽法，知法，無諍論。隨佛教，隨佛語。護法。親近佛，

給侍佛，供養佛。見佛，見法，得真智，隨學如來。正行，善人，樂人，得脫，得

度，漏盡。實語，入道，見聖諦，修道。(三‧47 中—48 上)  

答等行天子：三歸依。發菩提所趣，發菩提心。(與眾共說)菩薩 (三‧48 上—49 上)  

行(行處行)，正行。慧眼無所見。得道，入正位。 (三‧49 中—下)  

不得生死、不得涅槃。四諦。(49 下—50 上)  

一切言說皆虛妄故平等。無所說。 

聖說法，聖黙然。 

唯佛有此二法。聲聞從佛，故無二。文殊得「入一切語言心不散亂三昧」。佛出往因。

──法性本淨，心性本淨。(三‧51 中)  

勤行，得聖道，得聖道已，平等正見──有為、無為平等，實相不如文字說。佛相。

(三‧52 上—中)  

文殊問佛：菩提願 (三‧54 中)  

文殊答思益：行菩提，菩提願，薩婆若，眾生相──我與菩提平等 (三‧54 中—下)  

「菩提不可以餘道得，但以我平等故菩提平等，眾生性無我故，如是可得菩提。是故

菩提無有變異。所以者何？如虛空無變異相，一切諸法亦無變異相。」(三‧54 下)  

如來無所說 (三‧54 下—55 上)  

文殊答思益：法無說，無示，無聽，無護 (四‧59 上—中)  

請如來護持是經。佛說咒語，以神力護持 (四‧60 上— 61 下) 

遲一些 

 

出處： 

第三卷起， 



文殊答思益梵天──說法，聽法，知法，無諍論。隨佛教，隨佛語。護法。親近佛，

給侍佛，供養佛。見佛，見法，得真智，隨學如來。正行，善人，樂人，得脫，得

度，漏盡。實語，入道，見聖諦，修道。(三‧47 中—48 上) 

※參見《思益梵天所問經》卷 3〈談論品 7〉(CBETA, T15, no. 586, p. 47, a29-p. 48, 

b6)。  

答等行天子：三歸依。發菩提所趣，發菩提心。(與眾共說)菩薩 (三‧48 上—49 上) 

※參見《思益梵天所問經》卷 3〈談論品 7〉(CBETA, T15, no. 586, p. 48, a25-p. 49, 

a26)。 

行(行處行)，正行。慧眼無所見。得道，入正位。 (三‧49 中—下) 

※參見《思益梵天所問經》卷 3〈論寂品 8〉(CBETA, T15, no. 586, p. 49, a28-c20)。 

不得生死、不得涅槃。四諦。(49 下—50 上) 

※參見《思益梵天所問經》卷 3〈論寂品 8〉(CBETA, T15, no. 586, p. 49, c26-p. 50, 

a19)： 

爾時思益梵天白佛言：「世尊！是文殊師利法王子能作佛事大饒益眾生。」 

文殊師利言：「佛出於世，不為益法故出，不為損法故出。」 

梵天言：「佛豈不滅度無量眾生？仁者亦不利益無量眾生耶？」 

文殊師利言：「汝欲於無眾生中得眾生耶？」 

答言：「不也！」 

「梵天！汝欲得眾生決定相耶？」 

答言：「不也！」 

「梵天！汝欲得諸佛有出生相於世間耶？」 

答言：「不也！」 

「梵天！何等是眾生為佛所滅度者？」 

梵天言：「如仁所說義，無生死、無涅槃。」 

文殊師利言：「如是！諸佛、世尊不得生死、不得涅槃；佛諸弟子得解脫者，亦不得生

死、不得涅槃。所以者何？是涅槃是生死，但假名字有言說耳！實無生死往來、滅盡

得涅槃。」 

又問：「誰能信是法耶？」 

答言：「於諸法中無貪著者。」 

又問：「若貪著者，於何貪著？」 

答言：「貪著虛妄。梵天！若貪著是實者，終無增上慢人；以貪著虛妄故，行者知之而

不貪著；若不貪著則無有流；若無有流則無往來生死；若無往來生死是則滅度。」 



又問：「何故說言滅度？」 

答言：「滅度者，名為眾緣不和合。若無明不和合諸行因緣，則不起諸行；若不起諸行

是名為滅，不起相是畢竟滅。得是道故，則無生處，如是名為四聖諦。」 

一切言說皆虛妄故平等。無所說。 

聖說法，聖黙然。 

※參見《思益梵天所問經》卷 3〈論寂品 8〉(CBETA, T15, no. 586, p. 50, a22-29)： 

答言：「如是！所以者何？是諸言說皆為虛妄，無處無方。若法皆虛妄無處無方，是故

一切言說皆是真實。善男子！提婆達語、如來語無異無別。所以者何？一切言說。皆

是如來言說，不出如故。一切言說有所說事，皆以無所說故得有所說，是故一切言說

皆等，文字同故、文字無念故、文字空故。」 

※參見《思益梵天所問經》卷 3〈論寂品 8〉(CBETA, T15, no. 586, p. 50, b10-c14)： 

等行言：「如佛所說：『汝等集會當行二事，若說法、若聖默然。』何謂說法？何謂聖

默然？」 

答言：「若說法，不違佛、不違法、不違僧，是名說法。若知法即是佛，離相即是法，

無為即是僧，是名聖默然。又，善男子！因四念處有所說，名為說法；於一切法無所

憶念，名聖默然。因四正勤有所說，名為說法；以諸法等，不作等、不作不等，名聖

默然。因四如意足有所說，名為說法；若不起身、心，名聖默然。因五根、五力有所

說，名為說法；若不隨他語有所信，為不取不捨故分別諸法，一心安住，無念念中解

一切法，常定性斷一切戲論慧，名聖默然。因七菩提分有所說，名為說法；若常行捨

心，無所分別，無增無減，名聖默然。因八聖道分有所說，名為說法；若知說法相如

栰喻，不依法、不依非法，名聖默然。善男子！於是三十七助道法若能開解、演說，

名為說法；若身證是法，亦不離身見法，亦不離法見身，於是觀中不見二相、不見不

二相，如是現前知見而亦不見，名聖默然。又，善男子！若不妄想著我，不妄想著

彼，不妄想著法有所說，名為說法；若至不可說相，能離一切言說音聲，得不動處，

入離相心，名聖默然。又，善男子！若知一切眾生諸根利鈍而教誨之，名為說法；常

入於定心不散亂，名聖默然。」 

等行言：「如我解文殊師利所說義，一切聲聞、辟支佛無有說法，亦無聖默然。所以者

何？不能了知一切眾生諸根利鈍，亦復不能常在於定。文殊師利！若有真實問：『何等

是世間說法者？何等是世間聖默然者？』則當為說諸佛是也。所以者何？諸佛善能分

別一切眾生諸根利鈍，亦常在定。」 

佛告文殊師利：「如是，如是！如等行所說，唯諸佛、如來有此二法。」 

唯佛有此二法。聲聞從佛，故無二。文殊得「入一切語言心不散亂三昧」。佛出往因。

──法性本淨，心性本淨。(三‧51 中) 

※參見《思益梵天所問經》卷 3〈論寂品 8〉」(CBETA, T15, no. 586, p. 50, c12-p. 51, 

a19)： 



佛告文殊師利：「如是，如是！如等行所說，唯諸佛、如來有此二法。」 

爾時須菩提白佛言：「世尊！我親從佛聞：『汝等集會當行二事，若說法、若聖默

然。』世尊！若聲聞不能行者，云何如來勅諸比丘行此二事？」 

佛告須菩提：「於汝意云何？若聲聞不從他聞，能說法、能聖默然不？」 

須菩提言：「不也。」 

「須菩提！是故當知一切聲聞、辟支佛無有說法、無聖默然。」 

爾時文殊師利謂須菩提言：「長老須菩提！如來了知眾生八萬四千行。汝於此中有智

慧，能隨其所應為說法不？」 

答言：「不也！」 

「今須菩提能入觀一切眾生心三昧、住是三昧，通達一切眾生心、心所行，自心、他

心無所妨礙不？」 

答言：「不也！」 

「須菩提！如來於眾生八萬四千行，隨其所應為說法藥。又常住定平等相中心不動

搖，而通達一切眾生心心所行。須菩提！是故當知，一切聲聞、辟支佛不及此事。須

菩提！或有眾生多婬欲者，以觀淨得解脫，不以不淨——唯佛能知。或有眾生多瞋恚

者，以觀過得解脫，不以慈心——唯佛能知。或有眾生多愚癡者，以不共語得解脫，

不以說法——唯佛能知。或有眾生等分行者，不以觀淨、不以不淨、不以觀過、不以

慈心、不以不共語、不以說法得解脫者，隨其根性以諸法平等而為說法使得解脫——

唯佛能知。是故如來於諸說法人中為最第一，禪定人中亦最第一。」 

爾時須菩提問文殊師利：「若聲聞、辟支佛不能如是說法，不能如是聖默然者，諸菩薩

有成就如是功德，能說法、能聖默然不？」 

答言：「唯佛當知！」 

於是佛告須菩提：「有三昧名入一切語言心不散亂，若菩薩成就此三昧皆得是功德。」 

爾時文殊師利謂等行菩薩：「善男子！為眾生八萬四千行故，說八萬四千法藏，名為說

法；常在一切滅受、想、行定中，名聖默然。善男子！我若一劫、若減一劫能說是

義，是名說法相、是聖默然相，猶不能盡。」 

勤行，得聖道，得聖道已，平等正見──有為、無為平等，實相不如文字說。佛相。

(三‧52 上—中) 

※參見《思益梵天所問經》卷 3〈仂行品 9〉(CBETA, T15, no. 586, p. 52, a1-b17)。  

文殊問佛：菩提願 (三‧54 中) 

※參見《思益梵天所問經》卷 3〈行道品 11〉(CBETA, T15, no. 586, p. 54, b13-24)： 

爾時文殊師利法王子白佛言：「世尊！如我解佛所說義，若有人發菩提願，是為邪願。

所以者何？諸有所得悉皆是邪。若計得菩提而發願者，是人諸所作行皆為是邪。所以



者何？菩提不在欲界，不在色界，不在無色界，菩提無有住處，不應發願。世尊！譬

如有人願得虛空，寧得虛空不？」 

佛言：「不也！」 

「世尊！菩薩亦復如是，發同虛空相菩提之願，即是發虛空願，菩提出過三世非是受

相，不可願也。若菩薩起二相發菩提心，作是念：『生死與菩提異，邪見與菩提異，涅

槃與菩提異。』是則不行菩提道也。」 

文殊答思益：行菩提，菩提願，薩婆若，眾生相──我與菩提平等 (三‧54 中—下) 

※參見《思益梵天所問經》卷 3〈行道品 11〉(CBETA, T15, no. 586, p. 54, b25-c19)： 

爾時思益梵天謂文殊師利：「菩薩云何行名菩提行？」答言：「若菩薩行一切法，而於

法無所行，是名行菩提行。所以者何？出過一切所行是行菩提。」 

又問：「云何出過一切所行是行菩提？」 

答言：「離眼、耳、鼻、舌、身、意諸緣相，是名出過一切所行。」 

又問：「出過有何義？」 

答言：「不出過平等。所以者何？一切法平等即是菩提。」 

又問：「云何是發菩提願？」 

答言：「當如菩提。」 

又問：「云何為菩提？」 

答言：「菩提非過去、非未來、非現在，是故菩薩應以三世清淨心發菩提願。梵天！如

過去、未來、現在法，從本以來常不生，不生故不可說，如是發願，無所發願，是發

一切願。所以者何？以是行道能得薩婆若。」 

又問：「何故說言薩婆若？」 

答言：「悉知一切真智慧故，名薩婆若。」 

又問：「何等是真智慧？」 

答言：「無變異相。如眾生無變異相，真智慧亦無變異相。」 

又問：「云何是眾生相？」 

答言：「假名字、畢竟離，是眾生相，如是相則無變異若。眾生與菩提異是為變異，如

菩提相，眾生亦爾，是故無變異。菩提不可以餘道得，但以我平等故菩提平等，眾生

性平等無我故，如是可得菩提。是故菩提無有變異。所以者何？如虛空無變異相，一

切諸法亦無變異相。」 

「菩提不可以餘道得，但以我平等故菩提平等，眾生性無我故，如是可得菩提。是故

菩提無有變異。所以者何？如虛空無變異相，一切諸法亦無變異相。」(三‧54 下) 

※參見《思益梵天所問經》卷 3〈行道品 11〉(CBETA, T15, no. 586, p. 54, c12-19)： 



又問：「云何是眾生相？」 

答言：「假名字、畢竟離，是眾生相，如是相則無變異若。眾生與菩提異是為變異，如

菩提相，眾生亦爾，是故無變異。菩提不可以餘道得，但以我平等故菩提平等，眾生

性平等無我故，如是可得菩提。是故菩提無有變異。所以者何？如虛空無變異相，一

切諸法亦無變異相。」 

如來無所說 (三‧54 下—55 上) 

※參見《思益梵天所問經》卷 3〈行道品 11〉(CBETA, T15, no. 586, p. 54, c20-p. 55, 

a2)： 

爾時思益梵天謂文殊師利：「如來是實語者，能說如是法。」 

文殊師利言：「如來於法無所說。何以故？如來尚不得諸法，何況說法！」 

思益言：「如來豈不說諸法——是世間、是出世間，是有為、是無為耶？」 

文殊師利言：「於汝意云何？是虛空可說、可分別不？」 

思益言：「不也！」 

文殊師利言：「今說虛空名字，以所說故有生有滅耶？」 

思益言：「不也！」 

文殊師利言：「如來說法亦復如是，不以說故諸法有生有滅，如此說法是不可說相，亦

以此法有所教誨，是無所教誨。所以者何？如說法性、不說法性亦如是。是故說一切

法住於如中，是如亦無所住。」 

文殊答思益：法無說，無示，無聽，無護 (四‧59 上—中) 

※參見《思益梵天所問經》卷 4〈建立法品 16〉(CBETA, T15, no. 586, p. 59, a27-

b18)： 

爾時思益梵天謂文殊師利法王子：「當請如來護念斯經，於後末世五百歲時令廣流

布。」 

文殊師利言：「於意云何？佛於是經，有法、有說、有示、可護念不？」 

思益言：「不也。」 

「梵天！是故當知，一切法無說、無示、無有護念，是法終不可滅、不可護念。若欲

護此法者，為欲護念虛空。梵天！菩薩若言：『欲有所受法』者，即非法言。所以者

何？出過一切言論。是名菩薩樂無諍訟。梵天！若有菩薩於此眾中作是念：『今說是

法』，當知是人即非聽法。所以者何？不聽法者乃為聽法。」 

梵天言：「何故說不聽法者乃為聽法？」 

文殊師利言：「眼、耳、鼻、舌、身、意不漏，是聽法也。所以者何？若於內六入不

漏，色聲香味觸法中乃為聽法。」 



爾時會中三萬二千天子、五百比丘、三百比丘尼、八百優婆塞、八百優婆夷，聞文殊

師利所說，皆得無生法忍；得是忍已作是言：「如是，如是！文殊師利！如仁者所說，

不聽法者乃為聽法。」 

爾時思益梵天問得忍諸菩薩言：「汝等豈不聽是經耶？」 

諸菩薩言：「如我等聽，以不聽為聽。」 

請如來護持是經。佛說咒語，以神力護持 (四‧60 上— 61 下) 

遲一些 

※參見《思益梵天所問經》卷 4〈諸天歎品 17〉(CBETA, T15, no. 586, p. 60, a18-p. 61, 

c29)。 

 


